
Sa basond sin l'artitgel xx da la constituziun communala relascha la radunanza communala la suandanta lescha:

I. [bookmark: _Toc517258322]Status giuridic da la cumissiun da gestiun
[bookmark: _Toc245263865][bookmark: _Toc245687379]
[bookmark: _Toc517258323]Art. 1	Posiziun

La cumissiun da gestiun (numnada qua sutvart CdG) è l'organ da controlla suprem da la vischnanca. Ella è suttamessa directamain a la radunanza communala. La CdG n'è betg in organ executiv e n'ha naginas cumpetenzas independentas d'administraziun e da decisiun.

[bookmark: _Toc517258324]Art. 2	Pretensiuns, premissas optimalas

En la CdG vegnan elegidas sche pussaivel persunas cun enconuschientschas spezialisadas specificas. Almain ina commembra u in commember duess avair enconuschientschas commerzialas fundamentalas.

[bookmark: _Toc517258325]Art. 3	Scolaziun

Cun acceptar in mandat da la CdG sa declera mintga nova commembra e mintga nov commember pronta u pront da frequentar in curs da furmaziun supplementara, sch'ella u el n'ha betg las enconuschientschas spezialisadas necessarias. Ils custs che resultan da quai vegnan surpigliads da la vischnanca.

[bookmark: _Toc517258326]Art. 4	Expertas ed experts

Tenor basegn po la CdG proponer da nominar expertas ed experts qualifitgads. La suprastanza communala surdat la revisiun da quints en quest cas a l'instituziun ch'è vegnida proponida da la CdG. Las incumbensas da las expertas e dals experts vegnan fixadas annualmain tenor cunvegnientscha cun la CdG. Las expertas ed ils experts èn suttamess directamain a la CdG ed èn obligads da dar infurmaziuns a quella.

[bookmark: _Toc517258327]Art. 5	Responsabladad

La CdG sco er sias commembras e ses commembers stattan buns tenor las disposiziuns da la lescha davart la responsabladad dal stadi (LRS; DG 170.050) envers la vischnanca per donns ch'ellas ed els ubain che expertas ed experts externs nominads chaschunan. Il dretg da prender regress ad expertas ed experts externs è garantì per ils sbagls da quellas e da quels.



II. [bookmark: _Toc517258328]Organisaziun
[bookmark: _Toc245263866][bookmark: _Toc245687380]
[bookmark: _Toc517258329]Art. 6	Cumposiziun, durada d'uffizi

La CdG sa cumpona da trais commembras u commembers che vegnan elegids da la radunanza communala. Ella sa constituescha sezza cun fixar ina presidenta u in president or da ses ravugl a chaschun da sia emprima sesida. La durada d'uffizi e l'entrada en uffizi sa drizzan tenor la constituziun communala.

[bookmark: _Toc517258330]Art. 7	Convocaziun

La CdG vegn convocada – inditgond las tractandas – tras la presidenta u il president che fixescha las uras ed il lieu da las sesidas. Mintga commembra e commember ha ultra da quai il dretg da pretender ina sesida.


[bookmark: _Toc517258331]Art. 8	Indemnisaziun

L'indemnisaziun da la CdG sa drizza tenor la lescha d'indemnisaziuns da la vischnanca.
[bookmark: _Toc245263867][bookmark: _Toc245687381]
[bookmark: _Toc517258332]Art. 9	Abilitad da concluder

La CdG è abla da concluder, sche la maioritad da sias commembras e da ses commembers è preschenta.
[bookmark: _Toc245263869][bookmark: _Toc245687383]
[bookmark: _Toc517258333]Art. 10	Recusaziun

I valan las regulaziuns da recusaziun tenor la constituziun communala.

[bookmark: _Toc517258334]Art. 11	Documents da controlla, protocollaziun

Tut ils documents da controlla ston vegnir tegnids en salv durant almain 10 onns. Las acziuns da controlla ch'èn vegnidas fatgas ston vegnir protocolladas.



III. [bookmark: _Toc517258335]Dretgs ed obligaziuns

[bookmark: _Toc517258336]Art. 12	Incumbensas

La CdG sto controllar formalmain e materialmain il quint annual e la gestiun dals organs sco er da las emploiadas e dals emploiads communals il pli tard suenter mintga clusiun dal quint annual. Sia surveglianza cumpiglia tut ils secturs da la direcziun da la vischnanca. Ultra da la controlla dal quint annual (bilantscha, quint economic, quint d'investiziun ed agiunta) sco er d'eventuals quints separats examinescha la CdG er il preventiv e giuditgescha la fixaziun dal pe da taglia. Ella examinescha mussaments, cudeschaziuns, scuntradas e pajaments e surveglia periodicamain il traffic en contant. Sch'ella constatescha irregularitads fa la CdG directamain in rapport en scrit per mauns da la suprastanza communala, eventualmain per mauns da la radunanza communala.

[bookmark: _Toc517258337]Art. 13	Repartiziun da las incumbensas

Sch'i vegnan nominads expertas ed experts per la revisiun da quints sco tala, sa cunvegnan las duas instanzas davart ils secturs da controlla. La CdG sa stenta per in'accordanza e repartiziun da las incumbensas uschè pratica sco pussaivel. Per quest intent fa la CdG sias controllas annualas en collavuraziun e tenor cunvegnientscha cun las expertas ed ils experts.

[bookmark: _Toc517258338]Art. 14	Gener e termin da la controlla

A l'organ da controlla statti liber co ch'el vul exequir sia lavur. El po fixar sez il termin da las controllas e far controllas da mintga post administrativ cun u senza annunzia. Medemamain decida la CdG libramain en tge cas ch'i sto vegnir fatg ina controlla detagliada e cumplessiva u ina controlla d'emprova. La finamira è quella da tractar tut ils secturs durant ina perioda da plirs onns. Sco princip vala che la revisiun da quints annuala sto vegnir terminada, avant ch'il quint annual po vegnir preschentà a la radunanza communala.

[bookmark: _Toc517258339]Art. 15	Dretg da survegnir infurmaziuns e da prender invista

La CdG ha il dretg da prender invista da tut ils cudeschs, mussaments, protocols da la radunanza communala e da la suprastanza communala sco er d'autras actas ch'èn necessarias per controllar la gestiun generala. Las commembras ed ils commembers da l'autoritad sco er las emploiadas ed ils emploiads communals pon vegnir envidads da dar infurmaziuns a bucca u en scrit. Ellas ed els èn obligads da dar infurmaziuns senza resalvas e confurm a la vardad. La CdG po prender invista dals registers da taglia, dentant betg da las actas dals singuls pajataglias.

[bookmark: _Toc517258340]Art. 16	Expertas ed experts

En enclegientscha cun la suprastanza communala è la CdG autorisada da consultar expertas ed experts per far controllas spezialas.

[bookmark: _Toc517258341]Art. 17	Cussegliaziun e recumandaziuns

La suprastanza communala po consultar la CdG sco instanza consultativa cunzunt per giuditgar fatschentas cun consequenzas finanzialas decisivas, en connex cun proceduras da preventiv, da la planisaziun da finanzas, da decisiuns da project, da contracts da lunga vista e.u.v. La CdG po er far recumandaziuns per mauns da la suprastanza communala resp. da la radunanza communala.

[bookmark: _Toc517258342]Art. 18	Obligaziun da discreziun

Las commembras ed ils commembers da la CdG èn suttamess a l'obligaziun da discreziun uffiziala.



IV. [bookmark: _Toc517258343]Termins, rapport e proposta

[bookmark: _Toc517258344]Art. 19	Termins

Il preventiv ed il quint annual ston vegnir surdads a la CdG il pli tard xxx emnas avant la radunanza communala respectiva. La CdG surdat ses rapport e sia proposta il pli tard xxx dis avant la radunanza communala a l'autoritad che fa la proposta ed a l'administraziun communala per l'exposiziun da las actas.

[bookmark: _Toc517258345]Art. 20	Rapport e proposta

Suenter avair terminà las acziuns da controlla fa la CdG in rapport en scrit ch'è datà e ch'è suttascrit da tut las commembras e da tut ils commembers da la CdG participads per mauns da la radunanza communala. Quest rapport cuntegna ina curta descripziun da las acziuns da controlla ch'èn vegnidas exequidas, ina appreziaziun dals resultats, ina posiziun davart la correctadad formala e materiala sco er las propostas da la CdG. Il rapport e las propostas vegnan represchentads da la CdG a chaschun da la radunanza communala. Per tractar ils resultats da la controlla ed il preventiv ha lieu ina sesida communabla da la suprastanza communala e da la CdG. Davart constataziuns da natira subordinada po la CdG consegnar in rapport separà cun propostas correspundentas per mauns da la suprastanza communala.



V. [bookmark: _Toc517258346]Disposiziuns finalas

[bookmark: _Toc517258347]Art. 21	Entrada en vigur

La lescha qua avant maun è vegnì concludida ils xxx da la radunanza communala.
Ella entra en vigur ils xxx e remplazza la lescha dals xxx.

